
Astelehenean, 2007ko irailaren 17an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LANDA GARAPENEKO ETA INGURUMENEKO DEPARTAMENTUA 

Gaueko ingurunea babesteko argiteria antolatzeari buruzko Arautegia onartu dute 

Astelehenean, 2007ko irailaren 17an.  Nafarroako Gobernuak gaueko ingurunean babesteko argiteria antolatzeari buruzko Arautegia onartu du Foru Dekretu bidez. Xedea da egokia ez den gaueko argiteriaren arazoei, eta eraginkortasun energetikoaren esparruan, horrek ekar dezakeen argi-kutsadura motei erantzuna ematea, gaueko argiteriak garrantzi handia duelako gizakiaren jardueran.

Aipatu Arautegia, azaroaren 9ko 10/2005 Foru Legea garatzen duenak, Nafarroako proiektuetan, diseinu txosten teknikoetan eta kanpoko argien obra publiko nahiz pribatuetan, instalazio berrietan, nahiz daudenak berritzeko edo handitzeko proiektuetan ezarriko da.

Arautegi hau onartzean, Nafarroako Gobernuak uste du gaueko argiteria egokiak izaki bizidunei laguntzen diela, eta zeruari begiratzeko baldintzak hobetzen dituela. Gainera, energia, garapen iraunkorra lortzeko faktore garrantzitsua dela hartu da kontuan. Izan ere, energia eskaeraren funtsezko zati bat gero eta energia elektriko gehiago ekoiztu behar delako egiten da, eta argiteria publikoak eskaera horren zati handi bat da. Horregatik guztiagatik, Gobernuaren ustez, instalazioak era egokian dimentsionatu behar dira, eraginkortasun energetikoa eta kontsumoan aurrezkia sustatzeko helburuarekin.

Gobernuak energiaren kontsumo arduratsuaren alde ere egiten du; izan ere, gaur egungo gastu energetikoaren eredua, baliabide natural ez berriztagarriak (ikatza, petrolioa edo uranioa) energia bihurtzean oinarritzen baita, funtsean. Horregatik, materia hau alferrik erabiltzen bada, azkarrago agortuko da, eta etorkizuneko belaunaldiek ezin izango dute gozatu iturri energetiko hauetaz. Horri guztiari gehitu behar zaio energia bihurtzeko prozesu askok ondorio negatiboak dakartzatela, eta horien ondorioz, ingurumena kutsatzen dela; baita ere, oreka klimatikoaren aldaketa, CO2 isurpenak eragindako berotegi efektuarengatik. 

Nafarroako Aurrezki Energetikoaren Planak, hain zuzen, baliabideen erabilera eraginkorra, eta horren ondorioz, eraginkortasun energetikoaren erabilera, oinarrizko printzipiotzat hartzen du garapen iraunkorra lortu ahal izateko.

Laburbilduz, Gobernuak onartutako Foru Dekretuaren xedea da funtzionamendu erregimen bat ezartzea, argiteria instalazioen itzaltzea eta piztea erregulatzeko. Hala, beharrezkoa ez denean argiak piztuta egotea saihestuko da. Bestalde, hornitutako tentsioa egonkortzen duen sistema bat ere ezarriko da, beharrezkoak ez diren kontsumoak saihesteko.

Udalak zonaka antolatzea

Arautegi honen arabera, Udalek bere lurraldea zonaka antolatuko dute, argi kutsadura saihesteko, dagozkion babes mailekin. Zehazki, udalen banaketa egitean ondorengo zonak sortuko dira, eta kasu bakoitzean hego hemisferioko fluxua (FHS gazteleraz) adieraziko da:

- E-1 zona: babestutako espazio naturalen edo babes berezia behar duten udalen sarean barne hartutako eremuak. Hasiera batean, interes komunitarioko lekutzat (IKL) hartuko dira. Zona honetan, FHS %1 baino txikiagoa izango da argi-puntu guztietan, eta kanpoko argietan egiten den edozein erabileran.

- E-2 zona (distira murriztua): landa-bideak eta herriz kanpoko bide guztiak barne hartuko dira eremu honetan, bidegurutzeak, gurutzaguneak eta errotondak izan ezik. Kasu honetan, FHS %5 baino txikiagoa izango da argi-puntu guztietan, eta kanpoko argietan egiten den edozein erabileran, kanpoko argi apaingarrietan salbu, Arautegian arau berezia baitu.

- E-3 zona (distira ertaina): bide eta errepideen arteko bidegurutzeak eta errepideen arteko bidegurutzeak barne hartzen dira, eta baita gurutzaguneak eta errotondak ere. FHS %15 baino txikiagoa izango da argi-puntu guztietan, eta kanpoko argietan egiten den edozein erabileran, kirol, aisialdi eta ekipamendu eremuetan, eta industrialde eta segurtasun eremuetan izan ezik. Kasu hauetan, gehienezko FHS %20 arte hel daiteke.

- E-4 zona: atal honetan, gauean jarduera handia duten bizitegitarako areak eta merkataritzako erabilera duten bestelako eremuak barne hartzen dira. Halaber, ibilgailu asko igarotzen diren errepideak eta hiri-arteriak barne hartzen dira. FHS %20 baino txikiagoa izan da argi-puntu guztietan. 

Argitasun maila

Bestalde, Nafarroako Gobernuak onartutako Arautegiak argitasun eta uniformetasun mailak arautzen ditu, ibilgailuen trafikoa dagoen bideetako argiteria publikorako. Horri dagokionez, ondorengo bideak bereizten dira: 

- A: autopistak, autobiak, errepide nazionalak, edo egunero 15.000 ibilgailu baino gehiago dituen hiriarteko edozein errepide.

- B: errepide nazionalak, eskualdekoak eta beste mota batzuetakoak, hiri inguruneetan, bidegurutzetan, gurutzaguneetan eta edozein motako bideetako errotondak.

- C: ingurabideak eta hiri-arteriak. 

- D: merkataritza-eremuak eta trafiko mistoa duten hiriko bide nagusiak, eta auzoetarako sartzeko hiriko bideak.

- E: errepide nazionalak baino kategoria txikiagoa duten errepideak, eta trafiko kopuru ertaina duten errepideak.

Aurretik adierazitako A, C eta D motako instalazioek fluxua murrizteko sistema izan beharko dute. Hala, 23:00etatik aurrera argitasun maila gainerako ordutegian baimendutakoa baino %40 txikiagoa izan beharko da. Fluxu murrizketa hori ken daiteke D motako bideetan eta hiri-arterietan herriko jaietan, gabonetako jaietan eta jaiegunen bezperan.

Bestalde, Arautegiak argitasun eta uniformetasun mailak ezartzen ditu argiteria publikoan oinezkoen bideetan, eta baita industri eremu eta segurtasun eremuetan, merkataritza- eta publizitate-eremuetan, kirol- eta jolas-eremuetan, eraikinen fatxaden argiterian eta monumentuetan. Eremu hauetako instalazioek fluxua murrizteko sistema izan beharko dute, ordu jakin batzuetatik aurrera dagozkien mailak murriztu ahal izateko.

Gobernuak onartutako Arautegiak argitasun eta uniformetasun mailak, kale-argien, lanparen eta ekipamendu egonkortzaile-murriztaileen baldintza teknikoak ere erregulatzen ditu berariazko argiterietan. Azkenik, Udalek kanpoko argien instalazioen funtzionamenduaren ordutegiak erregulatu ahal izango dutela xedatzen du – betiere Arautegiak esandakoaren aurka ez badago-. Hala, ezarritakoak baino txikiagoak diren argitasun mailak finkatu ahal izango dituzte, fluxua murrizteko ordutegia luzatu edo kanpoko argia erabil daitekeen jardueren ordutegiak mugatu.

LANDA GARAPENEKO ETA INGURUMENEKO DEPARTAMENTUA 

Kooperatiben berregituratze prozesuetarako Estatuaren dirulaguntzak banakako araubide bidez ematea onetsi da

Astelehenean, 2007ko irailaren 17an.  Nafarroako Gobernuak baimena eman dio Landa Garapeneko eta Ingurumeneko Departamentuari kooperatiben berregituratze prozesuetarako Estatuaren dirulaguntzak banakako araubidearen bidez emateko, Nafarroako nekazaritzako kooperatibak berregituratzeko Jarduera Planaren barrenean.
Zehatz-mehatz, neurri desberdinak dira kooperatiben integraziorako prozesuak sustatzeko: entitateen bat egite edo xurgatzeak, langileria tekniko kualifikatua kontratatzea berregituratze prozesuan, laguntza teknikorako planei laguntzea, Nafarroako nekazaritzako kooperatibek nekazaritza eta elikadurako produktuen kalitatea sustatzeko laguntzak, kooperatiben integrazio prozesuan.

Banakako araubidearen bidez dirulaguntzak ematea ezinbestekoa da bat egite eta xurgatze prozesuak edo Nafarroako kooperatiben arteko hitzarmenak bideragarriak direla bermatzeko. Horrela, bada, ekimen guztiak diruz lagunduta izan daitezke baldin eta oinarri arautzaileak betetzen badituzte.

LANDA GARAPENEKO ETA INGURUMENEKO DEPARTAMENTUA 

40.539 euroko diru-laguntza baimendu da Etxalarko ubidean arrain-eskailera bat birmoldatzeko

Astelehenean, 2007ko irailaren 17an.  Gobernuak erabaki du 40.539 euroko diru-laguntza esleitzea energia elektrikoa sortzen duen Reysalde SL sozietateari, Etxalarko arrain-eskailera bat birmolda dezan. Xedea da ibaia irazkor egitea, eta uretako ekosisteman dauden arrain-hazkuntzako espezien migrazio lekualdaketak erraztea. 

Orain arte, Bidasoa ibaiaren arroan 23 proiektu egin dira irazkor egiteko (uharkak kendu dituztelako edo arrainentzako eskailerak egin dituztelako), eta horietatik, 2006 arte ondorengoak burutu dira: uharka eraistea eta hiru eskailera eraikitzea. Horrez gain, lau uharka eraistea eta hiru eskailera birmoldatzea eta eraikitzea aurreikusita dago.

Gobernuak onartuta diru-laguntzarekin, birmoldatze proiektu bat burutu nahi da, arrain-hazkuntzako populazioaren fluxu arrunta ezarri ahal izateko. Izan ere, Tximista ubidean, iragan maiatzaren 4an egondako uholek Central uharkako instalazioak kaltetu baitzituzten.

LANDA GARAPENEKO ETA INGURUMENEKO DEPARTAMENTUA 

Klima aldaketaren aurkako estrategi eta ekintza plana onartu dute 2008-2012 aldirako 

Astelehenean, 2007ko irailaren 17an.  Gobernuak klima aldaketaren aurkako Nafarroako estrategi eta ekintza plana egitea erabaki du 2008-2012 aldirako.

Dagozkion dokumentuak Landa Garapeneko eta Ingurumen Departamentuko kontseilaria buru izango den kudeaketa-unitate batek egingo ditu, eta ondorengo zuzendaritza orokorrek hartuko dute parte: Ingurumena eta Ura; Politika Ekonomikoa eta Garapena; Etxebizitza eta Lurralde Antolamendua; Toki Administrazioa; Enpresak; Garraioak; Nekazaritza eta Abeltzaintza; Osasuna; eta Turismoa.

Hori guztia Klima Aldaketara Egokitzeko Plan Nazionalaren barruan sartu behar da. Gai honetan, Ingurumen Ministerioarekin elkarlanean aritzeko protokoloak osasun, nekazaritza eta turismo sektoreetan dituen eraginen azterketa egitea barne hartzen du. 

LANDA GARAPENEKO ETA INGURUMENEKO DEPARTAMENTUA

2008rako 120.000 euroko gastua egiteko baimena eman dute nekazari gazteei lehen instalazioak ezartzen laguntzeko 

Astelehenean, 2007ko irailaren 17an. Nafarroako Gobernuak hartutako erabakiaren arabera, Landa Garapeneko eta Ingurumeneko Departamentuari baimena ematen zaio 120.000 euro gastatzeko 2008 ekitaldian, nekazari gazteei nekazaritzako ustiategietan lehen instalazioak ezartzen laguntzeko.
FAMILIA, GAZTERIA, KIROL ETA GIZARTE GAIETARAKO DEPARTAMENTUA 

10.200.000 euroko gastua egiteko baimena eman dute Nazioarteko Garapenerako Lankidetza programei diru-laguntzak emateko deialdia egiteko 
Astelehenean, 2007ko irailaren 17an. Nafarroako Gobernuak hartutako erabaki baten arabera, 10.200.00 euroko gastua egiteko baimena eman du Nazioarteko Garapenerako Lankidetza programei diru-laguntzak emateko deialdia egiteko. 

Baimen hori ematea beharrezkoa da, urte anitzeko gastua baita. Zehazki, aurreikusitako 10,2 milioi eurotatik, 3,2 milioi euro, 2007ko ekitaldian zordunduta ordainduko dira, eta gainerako 7 milioi euroak, aldiz, 2008 eta 2009ko aurrekontuetan; bakoitzean 3,5 milioi euro. 


Martxoaren 9ko Garapenerako Lankidetzari buruzko 5/2001 Foru Legeak, martxoaren 9koak, Nafarroako Garapenerako Lankidetzaren printzipio gidariak, helburuak eta baliabideak ezartzen ditu. Bestelako alderdien artean, Foru Erkidegoak beste herrialdeekin lankidetzan aritzeko erantzukizuna bere gain hartzen duela dio, bere biztanleen bizi baldintzak hobetzen laguntzeko, eta pobrezia egoerak arindu eta zuzentzeko. Hala, giza garapen solidario eta egonkorra egongo da, eta askatasun mailak handiagoak izango dira. Halaber, hazkunde ekonomikoaren ondorioen banaketa bidezkoagoa egingo da. 


Duela hamar urte, nazioarteko lankidetza proiektuak finantzatzeko diru-laguntzen deialdia egiten da urtero. Helburua da garatzeko bidean dauden herrialdeetako biztanleei laguntzea giza garapen eta garapen iraunkorreko prozesu endogenoetan. 
FAMILIA, GAZTERIA, KIROL ETA GIZARTE GAIETAKO DEPARTAMENTUA 

Milioi bat euroko gastua onetsi da Garapenerako Hezkuntzaren proiektuak diruz laguntzeko
Astelehenean, 2007ko irailaren 17an.  Nafarroako Gobernuak milioi bat euroko gastua onetsi du Garapenerako Hezkuntzaren proiektuak diruz laguntzeko.
Baimena beharrezkoa da, izan ere, gastua hainbat urtetan egitekoa baita. Aipatu milioia 2007 eta 2008ko ekitaldien kargura gastatuko da, 500.000 euro urte bakoitzean.

FAMILIA, GAZTERIA, KIROL ETA GIZARTE GAIETAKO DEPARTAMENTUA 

637.600 euroko gastua onetsi da garapenerako kooperazio teknikorako proiektuak diruz laguntzeko

Astelehenean, 2007ko irailaren 17an.  Nafarroako Gobernuak 637.600 euroko gastua onetsi da garapenerako kooperazio teknikorako proiektuak diruz laguntzeko laguntza, prestakuntza eta ikerkuntza modalitateetan.

Baimena beharrezkoa da, izan ere, gastua hainbat urtetan egitekoa baita. Aipatu 637.600 euroak honelaxe banatuko dira: 318.600 euro 2007ko ekitaldian eta 319.000 2008ko ekitaldian.

ERAKUNDEEKIKO HARREMANETARAKO ETA ELEDUNAREN DEPARTAMENTUA
Gobernuak eskerrak eman dizkio Fernando Sebastian Aguilar Iruñeko artzapezpiku eta Tuterako apezpiku ohiari haren agintaldiaren bukaeran
Astelehenean, 2007ko irailaren 17an.   Nafarroako Gobernuak zorionik beroena eta eskerrak eman dizkio bihotzez Fernando Sebastian Aguilar Iruñeko artzapezpiku eta Tuterako apezpiku ohiari haren agintaldiaren bukaeran. Horrela adierazi du Gobernuak gaur onetsitako erabaki baten bidez.
Aipatu erabakia hartzerakoan, Gobernuak kontuan izan du Fernando Sebastianek eskainitako dedikazioa hark izan duen erantzukizun handiko jardueran, eta jarrera horrek “onura handia eta etengabea ekarri dio Nafarroako gizarteari Eliza Katolikoaren jarduera arlo desberdinetan: erlijiosoa, hezkuntzakoa, laguntzakoa eta kultura eta elkarbizitzea sustatzeko arloan”.
ERAKUNDEEKIKO HARREMANETARAKO ETA ELEDUNAREN DEPARTAMENTUA

Europako hainbat erakundetako nafar ordezkariak izendatu dira

Astelehenean, 2007ko irailaren 17an.  Nafarroako Gobernuak erabaki bat hartu du gaur nafar ordezkariak ondoko erakunde hauetan izendatzeko: Eskualdeetako Lantaldea (CdR), Europako Erkidegoekin Lotutako Gaietarako Biltzarra (CARCE), eta Pirinioetako Lan Komunitatea (CTP). 
Zehatz-mehatz, aipatu erakundeetan izendatutako nafar ordezkariak ondoko hauek dira: 
- Eskualdeetako Lantaldea: Miguel Sanz Sesma Nafarroako Gobernuko Presidentea eta Alberto Catalán Higueras Erakundeekiko Harremanetarako kontseilaria eta Gobernuaren eleduna.

- Europako Erkidegoekin Lotutako Gaietarako Biltzarra: Alberto Catalán Higueras Erakundeekiko Harremanetarako kontseilaria eta Gobernuaren eleduna.

- Pirinioetako Lan Komunitatea: Miguel Sanz Sesma Nafarroako Gobernuaren Presidentea
Bestalde, Juan Franco Pueyo –Nazioarteko Garapenerako zuzendari nagusia- eta María Dolores Eguren Apesteguía –Erakundeekiko Harremanetarako zuzendari nagusia-, Nafarroako Foru Erkidegoko ordezkari izendatu ditu Gobernuak CARCE erakundean eta CTPren Koordinazio Batzordean. 

BERRIKUNTZA, ENPRESA ETA ENPLEGU DEPARTAMENTUA

400.000 eurotik gorako gastua onetsi da I+G+B proiektuetarako dirulaguntzen zain dauden eskariak tramitatzeko

Astelehenean, 2007ko irailaren 17an.  Nafarroako Gobernuak400.000 eurorik gorako  gastua onetsi du gaurko bilkuran ikerkuntza, garapen eta berrikuntza (I+G+B) proiektuetarako dirulaguntzen zain dauden eskariak tramitatu ahal izateko. Baimena beharrezkoa gastua hainbat urtetan egitekoa baita. 

Alde batetik, 296.029 euroko gastua da,  2008 eta 2009an gastatuko dena, 154.768 euro 2008an eta 241.261 euro 2009an.

Bestalde, 20.367 euroko hainbat urtetarako gastua onetsi da, honelaxe banatua: 2.870 euro 2008an, 4.294 euro 2009an, 4.210 euro 2010ean, 3.495 euro 2011an, 2.647 euro 2012an, 1.782 euro 2013an, 925 euro 2014an, eta 141 euro 2015ean. 

LEHENDAKARITZA, JUSTIZIA ETA BARNE DEPARTAMENTUA
Zangoza eta Villafrancako notarioak izendaturik
Astelehenean, 2007ko irailaren 17an.  Nafarroako Gobernuak Zangoza eta Villafrancako notario izendatu ditu José Gabriel Calvo Martínez eta Ana Castillo Barcos, hurrenez hurren.
IZENDAPENAK

Astelehenean, 2007ko irailaren 17an.  Nafarroako Gobernuak ondoko izendapen hauek onetsi ditu:

- Cernin Martínez Yoldi, Polítika eta Sustapen Ekonomikoko zuzendari nagusia Ekonomia eta Ogasun Departamentuan.

- Carmen Mier Gómez, Nazioarteko Programen eta Proiekzioaren Zerbitzuko zuzendaria Ekonomia eta Ogasun Departamentuan.

- Ignacio Carrillo de Albornoz Alfaro, Nafarroako Segurtasun Publikoaren Zerbitzuko zuzendaria Lehendakaritza, Justizia eta Barne Departamentuan.


  - Rafael Rodríguez Natera, Kalitatearen eta Genero Berdintasunaren Zerbitzuko zuzendaria, Hezkuntza Departamentua.

- Mª José Lasanta Sáez, Nafarroako Osasunaren Agentziako zuzendaria.

- Ignacio Arbeloa Freire, Nafarroako Kirolaren Institutuko Kirol zuzendari ordea, Familia, Gazteria, Kirol eta Gizarte Gaietarako Departamentuan.

- Beatriz Sanz García, Garraioaren Plangintza eta Araubide Juridikoaren Zerbitzuko zuzendaria, Herri Lan, Garraio eta Komunikazio Departamentuan.
- Juan José Grau Las Heras, Uraren Zerbitzuko zuzendaria, Landa Garapeneko eta Ingurumeneko Departamentuan.

